
O o’rip no kilang
Mimaan yo mimaan

Hey yo hey hey yo hey hey yo hey
Mimaan yo mimaan
Misangayangay i lotok

Mimaan yo mimaan

Mikasoy 1 riyar

Mimaan yo mimaan

Misatoron i demi1’

Mimaan yo mimaan

Mitoktok to sapad amisamokong i taypak

Mimaan koya malapariw’ay.

Kalah sa ko rakat i lalan no lotolotokan,

Ira ko mihawikidan no fali a tikami’,

Miletek to kilang a misangayangay cangra.
Idangaw ! pamo”celen ko tatelecan,

Nga’ay mapili’ kita, malangayangay.

O pahanhanan no matayalay,

O pr’adingngan to cidal ato ‘orad no marorayay.

Mimaan koya loma’ a manikar toka faliyoliyosan.
Satikotiko sa ko rakat 1 riyar,

Matiya o kakonah a mi’olong to mipodpodan a kasoy.
Idangaw! awasen ko kamay,

Nga’ay mapili’ kita, malocapa’ no ni’inorongay.

O sapisakahemaw to inorong.

Pasawal ian Pangcah

Mimaan koya limecedan,

Iwaiw sa ko rakat 1 demt’

Misahakhak, misatoron, misafel to aredetay a kohaw.
Oya tawa nangra matiya o radiw no a’yam a lipahak.
Orasaka ,mipatawsi ci Namoh aci Dongi a mararamod .
Idangaw! nanay fangcal ko orip no miso,

Hay, tata’ak ko tiyad.

Nga’ay mapili’ kita, malopitalikan to toron.

O sapisatoron o salipahak to masa’opo’ay,

O sapalofic to teroc noya fa*lohay a parod.

Mimaan koya mama no kapah,

Na’on sa ko rakat 1 kawal,

Misra to sapad tala fafa”ed.

Idangaw! nanay sa’icelen matayal i1 taypak.
Aka katalaw malalat no tawki,

Aka katalaw mapidah’ no cafay .

Aka katalaw mamolic no siakay.

Nga’ay mapili’ kita, malohecek no finacadan.
O picoker to serangawan no pangcah,

O picangrayan no finawlan.

